
				এই পাতাটির মুদ্রণ সংশোধন করা প্রয়োজন। 
প্ৰাচীন ভারত ܠܠܹ
প্ৰধান নগরে দর্শন সম্বন্ধে বক্তৃতা করিয়াছিলেন। কথিত হয় যে তিনি কিয়দিবস রোমেও বাস করিয়াছিলেন এবং সম্রাট ট্রাজানের শিক্ষক নিযুক্ত হইয়াছিলেন। জীবনের শেষ ভাগে তিনি কিরোনীয়ায় শাসনকৰ্ত্তারূপে বাস করেন। তঁহার মৃত্যুর সময়ও সঠিক অবগত হওয়া যায় না। “জীবনী” ব্যতীত তিনি আরও একখানি পুস্তক প্ৰণয়ন করেন। কিন্তু তাহার রচনা পদ্ধতি সুন্দর নহে।
8-দায়দারস
সিসিলির অন্তঃপাতী আজিরিয়াম সহরে দায়দরস জন্মগ্রহণ করেন। তিনি জুলিয়াস সীজির ও সম্রাট অগষ্টসের সমসাময়িক ছিলেন। পৃথিবীর ইতিহাস লিখিবার মানসে ও পুস্তক পাঠ অপেক্ষা দেশভ্রমণে সঠিক সংবাদ অবগত হওয়া যায় মনে করিয়া তিনি ইউরোপের ও এসিয়ার অনেক স্থান পরিভ্রমণ করিয়াছিলেন। রোমে প্ৰমাণাদি সম্বন্ধীয় অনেক প্রকার পত্র মজুদ থাকায়, তিনি দীর্ঘকাল রোমে অতিবাহিত করিয়াছিলেন। ত্ৰিশ বৎসর কাল তিনি এই গ্ৰন্থপ্রণয়নে নিযুক্ত ছিলেন । ইহা চল্লিশ খণ্ডে বিভক্ত এবং এই চল্লিশ খণ্ড পুনরায় তিন ভাগে বিভক্ত ছিল। প্রথম ভাগে-ট্রোজান যুদ্ধের পূৰ্ব্ববৰ্ত্ত পৌরাণিককাল, দ্বিতীয়াংশে আলেকজান্দারের মৃত্যু পৰ্যন্ত সময় এবং তৃতীয় ভাগে জুলিয়াস সীজরের গ্যালিক যুদ্ধের প্রারম্ভ কাল পৰ্যন্ত বিবৃত হইয়াছে। এই সুবৃহৎ পুস্তকের অংশ বিশেষ হারাইয়া গেলেও আমরা যে অংশের সহিত সংশ্লিষ্ট তাহা আমাদের হস্তগত হইয়াছে।
দায়দরসের পুস্তকের যথেষ্ট দোষ পরিলক্ষিত হয় ; তাহার সমালোচনাশক্তি অল্প ; তিনি ইতিহাস ও আখ্যায়িকা মিশ্রিত

	        এই পাতাটি অন্য কোনো ভাষায় উপলব্ধ নয়।

